
				এই পৃষ্ঠাটোৰ বৈধকৰণ হৈছে
জুৰণি।
 



ঘূণত গুণ।


ভৰিত লাগিলে বোকা, ছি-ছি-ছা-ছা কৰি,

এছাৰত গাঁথি-ছিঙ্গা, নেৰেমানে সৰি;

বাটৰ বোকাক বাৰু পেলালাঁ ঘিণাই,

পথাৰৰ বোকা কিয়, মাটি কোমলাই?






⸺○⸺
অপকাৰে উপকাৰ মাতে।


নুবুজোঁ, ঈশ্বৰে কিয় কৰিলে সৃজন,

ৰাতিও আমনি কৰা মহ অবুজন!

বুজোঁ মই, মহে কয়, সাধোঁ উপকাৰ,

জহত চেঁচনি বিছ মাতোঁ বাৰম্বাৰ।






⸺○⸺
পৰম্পৰ উপকাৰী।


গছে বোলে, “লতা তোৰ জীৱনৰ খুটী

নহলে জীৱন মোৰ, কিযে তোৰ গতি।”

লতাই নীৰৱে কয়—পাই আতি ব্যথা,—

“নহলে লতাৰ পাত ৰ'দে মাৰে লেঠা।"






⸺○⸺
শকতৰ বিপদ।


দিনত ভুবৰি বন খছকাত মৰে,

ৰাতি হলে মূৰ তুলি পুনু ঠন্ ধৰে।

